
ਸੁਰਮਾਂ ਬਣ ਗਿਆ ਜੱਗ ਦੇ ਦੀਦਿਆਂ ਦਾ,

ਜਦੋਂ ਸੜ ਗਿਆ 'ਸ਼ਰਫ਼' ਕੋਹਤੂਰ ਪਹਿਲਾਂ ।



--੦--




ਮਹਾਰਾਜਾ ਰਣਜੀਤ ਸਿੰਘ





ਤੇ





ਸ੍ਰੀ ਹਜ਼ੂਰ ਸਾਹਿਬ ਜੀ





ਪੁਤਲਾ ਨਿਆਉਂ ਦਾ ਤੇ

ਮੇਘ ਉਪਕਾਰ ਦਾ ਉਹ,

ਦੁਨੀਆਂ ਦਾ ਦਾਰੂ

ਸਰਕਾਰ ਰਣਜੀਤ ਸਿੰਘ ।



ਲਾਡਲਾ ਸਪੂਤ ਹੈਸੀ ਐਡਾ

ਉਹ ਬਹਾਦਰੀ ਦਾ,

ਲੰਘ ਜਾਏ ਅਟਕ ਨੂੰ

ਖਲ੍ਹਿਹਾਰ ਰਣਜੀਤ ਸਿੰਘ ।



ਮੱਛੀ ਵਾਂਗੂੰ ਫੜ ਤਲ

ਵਾਰ ਦਿਤਾ ਵੈਰੀਆਂ ਨੂੰ,

ਧੂਹੀ ਜੇਹੜੇ ਪਾਸੇ

ਤਲਵਾਰ ਰਣਜੀਤ ਸਿੰਘ ।



ਦਾਹੜੀ ਅਤੇ ਮੁੱਛਾਂ ਦੇ

ਵਜ਼ੀਫ਼ੇ ਜੇਹੜਾ ਲਾ ਦੇਵੇ,

ਹੈਸੀ ਮਰਦਾਂ ਬੀਰਾਂ ਦਾ ਉਹ

ਯਾਰ ਰਣਜੀਤ ਸਿੰਘ ।










੧੬੯.

